
I1ZVJESTAJ

o posjeti Komisije za vanjske poslove Predstavnickog doma Parlamentarne skupstine
Bosne i Hercegovine Republici Hrvatskoj, 21.maj 2012.godine

Na poziv predsjednika Odbora za vanjsku politiku Hrvatskog sabora, Milorada Pupovca, u
zvani¢noj posjeti Zagrebu je 21. maja 2012.godine boravila delegacija Komisije za vanjske
poslove Predstavnickog doma Parlamentarne skupsStine Bosne 1 Hercegovine koju su
saCinjavali: Mirza KuSljugi¢, predsjedavaju¢i Komisije, Zvonko Jurisi¢, drugi zamjenik
predsjedavajuceg, te ¢lanovi Komisije Milica Markovi¢ i Mladen Ivankovi¢-Lijanovi¢,
kao i Merdzana Iglica, sekretar Komisije.

U pratnji delegacije su na brojnim sastancima bili Nj.E. Vladimir Raspudié¢, ambasador
BiH u R Hrvatskoj, Sanela Papa-Avdié, prvi sekretar u Ambasadi te Esad Sulji¢, savjetnik
u Ambasadi.

U okviru ove jednodnevne radne posjete Zagrebu, program pripremljen za delegaciju je bio
veoma sadrzajan, sveobuhvatan, raznovrstan i viSestruko koristan. Naime, pored serije
veoma plodonosnih sastanaka sa ¢lanovima Hrvatskog sabora, delegacija je susrela i
predstavnike izvrSne vlasti, tj. predstavnike Vlade R Hrvatske i Ministarstva vanjskih
poslova i evropskih integracija.

Zvani¢ni susreti su zapoceli u Ministarstvu vanjskih poslova i evropskih integracija R
Hrvatske, gdje se delegacija Komisije susrela sa Davorom Vidisem, ambasadorom,
pomoc¢nikom ministrice i donedavnim ravnateljem Uprave za susjedne zemlje i Jugoisto¢nu
Evropu. G. Kusljugi¢ je uime delegacije Komisije za vanjske poslove najprije Cestitao g.
Vidisu na novoj ambasadorskoj poziciji koja ¢e biti upravo u BiH i zahvalio za dosadasnji
angazman R Hrvatske na euroatlantskom putu BiH. Takoder je pozdravio aktivnosti na

organiziranju dvodnevne konferencije u Zagrebu u sklopu Igmanske inicijative u junu
2012.godine.

G. Vidis je izrazio zadovoljstvo posjetom delegacije Komisije za vanjske poslove i naglasio
da bi saradnja na nivou parlamenata trebala biti intenzivirana, posebno u trenutku u kome se
Hrvatska nalazi pred vratima EU, a BiH treba $to prije aplicirati za kandidatski status.
Izmedu dvije drzave se treba prenositi znanje, ali na jedan partnerski, a ne tutorijalan nacin,
naglasio je Vidis. U tom smislu je upoznao goste o Sporazumu o tzv. Euroatlantskom
partnerstvu koji je ministrica Vesna Pusi¢ predala svom bosanskohercegovackom kolegi
Zlatku Lagumdziji prilikom njegove posjete Zagrebu. Napomenuo je da R Hrvatska zeli
promijeniti filozofiju vanjske politike u cijeloj regiji u smislu da se vodi intenzivni dijalog,
u ovom slucaju izmedu RH 1 BiH, pa se onda zajednicki nastupa prema Evropskoj komisiji,
a ne da se dogada obratno, tj. da EK vodi dijalog pojedinacno sa zemljama u regiji. Na
izrazeno zadovoljstvo ¢lanova Komisije za vanjske poslove skorim ulaskom RH u EU, te
beneficijama od toga za BiH, naglasena je potreba sagledavanja i pripreme za negativne
posljedice ove situacije. Takoder je reCeno da uprkos dobrim odnosima izmedu dvije
zemlje, postoji jo§ niz otvorenih pitanja koje treba rjeSavati Sto prije, i u tom smislu, zbog
ve¢ duzeg nefunkcionisanja medudrzavnog vijea izmedu RH i BiH, pod hitno treba
napraviti operativno tijelo izmedu dviju vlada koje bi radilo na rjeSavanju svih spornih
pitanja i bilo fokusirano na dosezanje EU standarda od strane BiH. U tom kontekstu,
zakljucak je obiju sagovornika, treba depolitizirati sva tehni¢ka pitanja vezana uz EU
integracije, pokazati fleksibilnost na obje strane i imati doista intenzivnhu komunikaciju na
razini ovog operativnog tijela.

Naredni sastanak je bio prvi u nizu sastanaka u Hrvatskom saboru, i to sa njegovim
predsjednikom, Borisom Spremom. Osim o bilateralnim odnosima, koji su ocijenjeni
dobrosusjedskim, prijateljskim i partnerskim, razgovaralo se o potrebi sveobuhvatne izmjene
Ustava i izbornog zakonodavstva u BiH te o pristupanju BiH NATO-u i Evropskoj uniji.
Potvrdena je spremnost Hrvatske da savjetima i prijenosom vlastitih iskustava i znanja
pomogne BiH u procesu priblizavanja EU i NATO-u. Predsjednik Sabora Boris Sprem
istakao je da sadasnji politicki i institucionalni sistem BiH nije uspio zajamciti jednaku
zastupljenost 1 ravnopravnost svih triju naroda u BiH, a klju¢ rjeSenja vidi u postizanju
ravnoteze izmedu etnicke 1 gradanske zastupljenosti, jacanju bosanskohercegovackih
institucija te ostvarivanju stvarne ravnopravnosti svih triju konstitutivnih naroda u BiH.
G.Sprem je takoder naglasio znadaj Sporazuma o euroatlantskom partnerstvu dvije zemlje i u
tom kontekstu osnivanje Centra za euro-atlantske strategije sa sjediStem u Mostaru.

Predsjedavajué¢i Komisije za vanjske poslove Predstavnickog doma Parlamentarne skupStine
BiH Mirza Kusljugi¢ saglasio se s potrebom izmjene Ustava i izbornog zakonodavstva BiH,
iako nema iluzija da ¢e to biti uskoro. Kazao je kako Komisija za vanjske poslove zeli
konkretnu saradnju sa saborskim odborima za vanjske poslove i evropske integracije, "ne
samo u rjeSavanju problema iz proslosti nego 1 u suo€avanju s izazovima buducnosti", a sve
radi unaprijedenja ekonomskih i svih drugih dobrosusjedskih odnosa. Clanovi delegacije
Komisije za vanjske poslove istakli su vaznost hrvatske podrSske i pomoc¢i u evropskim i
evroatlantskim integracijama BiH te su izrazili zelju da se prije ulaska Hrvatske u EU rijese
sva konkretna pitanja izmedu dviju zemalja radi nastavka i poboljsanja saradnje, posebno



parlamentarne i u tom smislu su izrazili Zelju da u §to skorijem periodu vide g.Sprema u
Sarajevu.

Potom je uslijedio sastanak sa Celnicima Odbora za Hrvate izvan Hrvatske u Hrvatskom
saboru. U uvodnom dijelu sastanka potpredsjednik Odbora za Hrvate izvan Republike
Hrvatske Ivo Jelusi¢ izvijestio je goste iz Bosne i Hercegovine o aktivnostima i radu Odbora
koji je jedan od 29 stalnih saborskih odbora i u kojem predsjednicko mjesto pripada opoziciji
(Ivan Suker). G. Jelusi¢ je istakao da je Hrvatski sabor prosle godine donio Zakon 0
odnosima Republike Hrvatske s Hrvatima izvan RH te je u skladu s tim Zakonom formalno
konstituiran Ured za Hrvate izvan Republike Hrvatske koji, medutim, jo§ nije zapoceo s
radom. Sagovornici su u nastavku razgovarali o saradnji dviju zemalja, posebice u kontekstu
»evropske perspektive® Bosne 1 Hercegovine. Geografska, kulturna i ekonomska povezanost
dviju zemalja predstavlja odlican temelj za saradnju na podru¢jima energetike i prometne
infrastrukture, ocijenili su sagovornici. Nakon $to je g. Jelusi¢ Hrvate izvan Hrvatske svrstao
u tri kategorije: 1. klasi¢na dijaspora (ili tzv. ekonomska emigracija), 2. nacionalne manjine u
susjednim zemljama i 3. Hrvati u BiH, sagovornici su razmijenili misljenja o polozaju Hrvata
u BiH, a g. Jelusi¢ je naglasio da je Hrvatska posebno zainteresirana za polozaj Hrvata, ali i
za polozaj svih drugih u BiH. U interesu je Republike Hrvatske da Bosna i Hercegovina bude
politicki i ekonomski snazna i stabilna, kazao je g. Jelusi¢. Bilo je rijeci i o ukupnoj politi¢koj
situaciji u Bosni i Hercegovini, a sastanak je zaklju¢en dogovorom o buducoj saradnji.

Nakon ovoga je uslijedio sastanak sa domac¢inom ove sluZbene posjete Zagrebu, Odborom za
vanjsku politiku Hrvatskog sabora, na ¢elu sa njegovim predsjednikom Miloradom
Pupovcem (SDSS-Samostalna demokratska srpska stranka) i ¢lanovima Odbora Davorom
Ivom Stierom (HDZ-Hrvatska demokratska zajednica), lgorom Dragovanom (SDP-
Socijaldemokratska partija) te Igorom Kolmanom (HNS-Hrvatska narodna stranka-liberalni
demokrati).

G. Pupovac je na pocetku razgovora izrazio iznimno zadovoljstvo §to je delegacija
Komisije za vanjske poslove Predstavnickog doma PSBiH u posjeti Hrvatskom saboru i §to
se u ovoj sadrzajnoj i radnoj posjeti mogu razmijeniti misljenja i ideje, kao i iskustva o
stvarima koje su od obostranog interesa za RH i BiH. I to zato $to Bosna i Hercegovina
Hrvatskoj nije zemlja kao svaka druga i po mnogo ¢emu joj je bliza od drugih zemalja. To je
susjed s kojim Hrvatska ima najduzu granicu i susjed s kojim Hrvatska ima niz zajednickih
spona, ljudskih, ekonomskih, politi¢kih i svakih drugih, naglasio je g. Pupovac. Bosna i
Hercegovina je u tom smislu nukleus, srce regije i u tom smislu RH Bosnu i Hercegovinu
razumije kao mjesto gdje se ispreplicu interesi koji su vitalni za Hrvatsku u pravom smislu te
rije¢i. Zato je za RH od posebne vaznosti dalji proces politicke i ekonomske stabilizacije
Bosne 1 Hercegovine, i nalaZenje potencijala da se i u Bosni i Hercegovini stvore
pretpostavke za ekonomsku stabilnost i za ekonomski razvoj, rijeci su g. Pupovca.

Zahvaljujuéi na pozivu 1 gostoprimstvu, predsjedavaju¢i Komisije za vanjske poslove
Mirza Kusljugi¢ je naglasio da je ovo prva zvanic¢na posjeta u funkciji Komisije za vanjske
poslove Predstavnickog doma PSBiH i da je jako dobro Sto je to upravo posjeta Hrvatskom
saboru. Uzvratio je da ni Hrvatska nije obi¢na zemlja za Bosnu i Hercegovinu i predstavlja
zajedno sa Srbijom i Crnom Gorom u uZem smislu najvazniji prioritet vanjske politike Bosne
i Hercegovine. Naglasio je da je namjera da svi ovi parlamenti, konkretno putem



vanjskopolitickih odbora, pokusaju unaprijediti taj oblik saradnje prije svega na tri sektora: to
su najprije iskustva koja BiH moze i treba podijeliti s Hrvatskom vezano za evroatlanske
integracije. Drugo je vezano za unaprijedenje opcéenito saradnje u regionu i preko nekih
inovativnih rjeSenja i tree, najvaznije, je rjeSavanje konkretnih problema koji su vezani za
ekonomski oporavak jedne i druge ekonomije. Kada je rije¢ o nekim inovativnim i drugim
oblicima saradnje izmedu komisija parlamenata, potrebno je ¢esce i intenzivnije sastajanje
kako bi se ubrzalo rjeSavanje konkretnih problema, prema prioritetima i tu je bitno da se
parlamenti ukljuce kako bi ono §to se dogovori I potpiSe bude ratificirano u Saboru i u
Parlamentarnoj skupstini BiH, istakao je g. Kus$ljugi¢.

Sto se same hrvatske vanjske politike ti¢e, istakao je g. Pupovac, ona je ovoga trenutka
usmjerena u tri smjera. Prvi je zavrSetak evropskog procesa RH, s jedne strane ratifikacije
hrvatskog pristupnog ugovora EU, a s druge strane ispunjavanje obaveza koje su definirane
monitoringom od strane EU. Drugi smjer je nastaviti voditi ratuna o komponenti koja se tice
odnosa prema drugim zemljama, prije svega prema Ruskoj Federaciji, Kini i prema tre¢im
zemljama u svijetu sa kojima RH mogu povezivati bilo ekonomski, bilo energetski, bilo neki
treéi interesi. | tom smislu je u proteklih nekoliko mjeseci zabiljeZzena znacajna aktivnost i sa
hrvatske strane i strane predstavnika spomenutih zemalja. I tre¢i smjer je, naravno, regionalna
saradnja. Za RH je regija od velike vaznosti kao i proces priblizavanja EU tj. ¢lanstvo u EU, i
to iz dva razloga: prvi je §to Hrvatska ima posebnu odgovornost unutar EU kao zemlja koja
treba doprinijeti stabilizaciji u regiji i u daljem procesu $irenja EU i zavrSetku toga procesa na
Balkanu, a drugi je $sto RH ima svoje sasvim odredene nacionalne i ekonomske interese u
regiji. S tim u vezi, RH smatra da je neophodno da se dogledno drzavno povjerenstvo koje bi
se formiralo pozabavi listom otvorenih pitanja koja postoje u medusobnim odnosima i u
kojim bi se definirali s jedne strane rokovi, a s druge strane nacini kako bi se pristupilo
rjesavanju tih otvorenih pitanja. | za RH i za BiH bilo bi dobro kada bi se neka od tih pitanja
rjesila prije ulaska Hrvatske u EU, dakle prije 1.7.2013 godine, ocjena je g. Pupovca. Jedno
od takvih pitanja su i posljedice izlaska Hrvatske iz CEFTE.

Sto se ti¢e odluke Evropskog suda za ljudska prava u sluéaju Sejdié¢-Finci koja implicira
provedbu sveobuhvatne reforme i izbornog zakonodavstva u Bosni i Hercegovini g. Pupovac
je zamolio svoje sagovornike da razumiju da RH ima svoje interese u vezi sa zastupljeno$éu
pripadnika hrvatskog naroda na prostoru BiH te da je neophodno da se u tom smislu iznadu
rjeSenja koja ¢e jamciti bolji osjecaj i bolju funkcionalnu poziciju Hrvatima u BiH.

Osvréuci se na ekonomska saradnju RH i BiH, predsjednik vanjskopolitickog odbora
Hrvatskog sabora je naglasio da je vrijeme da se otvori prostor i za neku formu medudrzavne
saradnje i medudrzavnih projekata. Najznacajniji programi koji se tiCu projekata su
infrastrukturni kao S$to je Koridor Ve, Jadransko-jonska cesta kroz Neum, energetska
saradnja, te turisticki razvoj pograni¢nih regija, kako je potpredsjednica Vlade RH i
ministrica vanjskih poslova Vesna Pusi¢ u svojem programu na posebnom mjestu istakla i
nazvala tzv. ,, hrvatskom Provansom® u koju ulazi zapadna Hercegovina, dio Dalmacije, tj.
njeno zalede, podrucje oko velike Cetine i prema Obrovcu, pa dalje prema Krki, dakle odnosi
se na regiju od zadarskog zaleda do Konavala, odnosno na Dalmatinsku zagoru.



Sto se ti¢e suradnje izmedu parlamenata, posebno vanjskopolitickih odbora g. Pupovac je
naglasio da i u jednom i u drugom segmentu, u prvom kada je u pitanju evropska perspektiva
i evroatlansko partnerstvo, a i u drugom kada je po sredi mjeSovito povjerenstvo za rjeSavanje
preostalih osnovnih pitanja, ova dva odbora mogu znacajno tomu doprinjeti. U tom kontekstu
je goste izvijestio da su ve¢ predlozili kolegama u regiji, u Sloveniji, u Crnoj Gori i
Makedoniji, danas i BiH, a uskoro ¢e predloziti kolegama iz Srbije, nakon toga kolegama s
Kosova, da se formira neka vrsta regionalne konferencije, saradnje, neka vrsta redovitoga
sastajanja i pracenja situacije izmedu odbora za vanjsku politiku u regiji. Takoder je izrazio
zelju da u tom tijelu ne budu samo zemlje sa prostora bivSe Jugoslavije, nego i neke zemlje
Mediterana i Srednje Evrope, pa i neke zemlje tzv. donjeg Balkana po uzoru na COFACC,
dakle na Konferenciju Odbora za vanjsku politiku zemalja ¢lanica EU i zemalja kandidatkinja
za EU. 1 utom smislu je iznesen prijedlog da se prvo okupljanje te vrste dogodi u Zagrebu na
jesen i da se tu utvrdi neka agenda, dnevni red koji bi onda mogao biti predmet zajednickog
angazmana i zajednickog interesa.

Iznesen je prijedlog da se BiH i RH mogu dogovoriti da ovi susreti imaju i tematski karakter,
kako bi se pokazalo gradanima dviju drzava da se moze stvoriti jedna vrsta radnoga stanja u
medusobnim odnosima i da postoji jedan kontinuitet u tom pogledu.

Odgovarajuci na ove prijedloge, g. Kusljugi¢ je zahvalio i u ime Komisije za vanjske poslove
veoma rado prihvatio ovu inicijativu te rekao da je ideja tematskih sjednica jako dobra i
konstruktivna. Dodao je da ne bi bilo lose da se to temeljito priprema te da se pozovu na
sastanke struc¢njaci i ljudi koji su ucestvovali u vaSim pregovorima oko Acquisa u odredenim
oblastima i tu izaberu teme koje su od zajednickog interesa. Sigurno je to transportna
infrastruktura, zastita okoline, energetika, turizam, poljoprivreda, prekograni¢na saradnja
nizih nivoa vlasti, misljenja je g. Kusljugi¢. Zajednicki cilj bi trebao biti §to efikasnije
koriStenje 1 predpristupnih fondova i strukturnih fondova EU.

Razgovor sa izaslanstvom Odbora za vanjsku politiku Hrvatskog sabora, g. Kusljugi¢ je
zavrsio sa japanskom izrekom koja kaze da je vizija bez strategije san koji se sanja po danu, a
da je strategija bez vizije, kao $to je to naZalost to bio slu¢aj do sada, ustvari no¢na mora. Tu
noénu moru se moze 1 mora izbjeéi upravo zajedniCkom vizijom koja ¢e biti realizirana
osmisljenom i mudrom strategijom na dobrobit svih.

Nakon radnog rucka €iji je domacin bio predstavnik bosnjacke manjine u Hrvatskom saboru,
NedzZad Hodzi¢, delegacija Komisije za vanjske poslove sastala se s predsjednikom Odbora
za evropske integracije Hrvatskog sabora, Danielom Mondekarom i ¢lanovima Odbora
Melitom Muli¢, Davorom Ivom Stierom i Gvozdenom Sre¢kom Flegom. Sagovornici su
uvodno izrazili Zelju za daljnjim jacanjem saradnje, posebno u kontekstu prijenosa hrvatskih
iskustava iz pristupnih pregovora. Daniel Mondekar podsjetio je da je Hrvatska prosla
potpuno novi model pregovora za pristupanje EU. Pozitivne strane tog modela, naglasio je,
brze su provodenje reformi i puno veca spremnost ¢itavog drustva za funkcioniranje unutar
EU. U predstoje¢em razdoblju prioritet je Hrvatske priprema za sljedeci izvjeStaj 0
monitoringu 1 zakljuCenje procesa ratifikacije u predvidenom roku. Upoznao je goste s



pripremama ovog radnog tijela, ali i drugih, te stru¢ne sluzbe Hrvatskoga sabora za novi
djelokrug i nacin rada kao parlamenta zemlje Clanice EU. U tom smislu u pripremi je i
zakonodavni okvir koji ¢e urediti nove odnose Vlade i Sabora, a potrebno je provesti i niz
administrativnih reformi radi jacanja tehni¢kih i ljudskih kapaciteta Hrvatskoga sabora,
zakljucio je. Najavio je i da ¢e se, umjesto dosadasnjeg, novouspostavljeni Odbor za evropske
poslove i zvani¢no formirati u Hrvatskom saboru najvjerovatnije do jeseni. Predsjedavajuci
Komisije za vanjske poslove Predstavnickog doma Parlamentarne skupsStine BiH Mirza
Kusljugi¢ rekao je da Hrvatska i BiH ulaze u novu fazu saradnje te da je ovo prilika za
unaprijedenje odnosa. U tom kontekstu obostrano je pozdravljena inicijativa za
uspostavljanje kontinuirane saradnje vanjskopolitickih odbora parlamenata regije.

Posljednji radni sastanak delegacije Komisije za vanjske poslove u okviru sluzbene posjete
Zagrebu bio je sa potpredsjednikom Vlade za unutarnju, vanjsku i evropsku politiku
Nevenom Mimicom. Sagovornici su izrazili zadovoljstvo dobrosusjedskim i prijateljskim
odnosima Republike Hrvatske i Bosne i Hercegovine, kao i uvjerenje u njihov daljnji razvoj i
jacanje u svim podru¢jima od zajednickog interesa za obje zemlje, a njih je doista puno.
Uz napomenu da je Bosna i Hercegovina najvazniji susjed Republici Hrvatskoj, te da
sadasnja Vlada lijevog centra nastupa sa drzavnog stanoviSta, a ne bilo kakvih stranackih
interesa, G. Mimica je ponovio punu podrsku suverenitetu i teritorijalnom integritetu Bosne i
Hercegovine, kao i jednakopravnosti svih triju njenih konstitutivnih naroda. Naglasio je
spremnost Republike Hrvatske da prijenosom iskustava iz procesa pristupanja Evropskoj
uniji i NATO-u pruzi punu podrsku Bosni i Hercegovini na njenom evroatlantskom putu.
Obostrano je potvrdena Zelja za nastavkom sveukupne saradnje dviju zemalja i u regionalnom
kontekstu, a s ciljem postizanja trajne stabilnosti jugoisto¢ne Europe.

Izvjestaj sacinila:

MerdZana Iglica, sekretar Komisije za vanjske poslove Predstavnickog doma PSBiH

